
Gataifale Faasao i Fagatele 
 

Fesili ma Tali e Uiga ile Iloiloga o Fuafuaga Faataatia faapea 
ai ma le Faaopoopoina o Nisi o Gataifale e mafai ona  Faasao. 
---------------------------------------------------------------------------------------------------------------------

Fesili 1:  O le a le uiga o gataifale faasao a le Malo Tele? 

Tali:  O gataifale faasao faapea ai ma nisi o vaituloto (Great Lakes) a le Malo Tele o ni 
nofoaga ia o loo iai ni alagā’oa faapitoa e ao ona faasao ina ia mafai ona maua ai le faalauteleina 
ma le puipuia o fuafuaga faataatia ina ia malu puipuia ai pea tulafono ua maea ona faataoto. O le 
manatu autu mole puipuia pea o alagaoa, faamaopoopoina pea o faasao, faamautu ma atina’e 
su’esu’ega faasaenitisi inei eria, ae le gata foi i lea o le atina’eina lea o le tomai lautele o tagata, 
ina ia malamalama, ma ia talia fiafia le faaaogaina o alagaoa faanatura mai le sami. O gataifale 
faasao faaleatunuu o loo tausia ma puipuia e le National Oceanic and Atmospheric 
Administration (NOAA) i lalo o le tulafono o Gataifale Faasao a le Malo Tele (NMSA). E mafai 
foi e le Konekeresi ona faatuina nisi faasao fou. 

---------------------------------------------------------------------------------------------------------------------

Fesili 2:  I lalo o lē fea pulega e mafai ona filifilia ni gataifale e ao ona faasao? 

Tali:  O le Ofisa Autu o Gataifale Faasao, o loo i lalo o le faamalu a le NOAA, o se 
polokalame a le feterale na faatuina e le Konekeresi i le 1972, ina ia puipuia ai eria o gataifale 
faapitoa faalotoifale ma le faavaomalo. O le Ofisa Autu o Gataifale Faasao ua maea ona 
faatulafonoina lona malosiaga e faamalamalama ai mafuaaga ma aiaiga aua le filifilia o gataifale 
faapitoa. O le tulafono faa-gataifale faasao e iloilo ma toe faamausali atili ile ta’i fa ile lima 
tausaga aua le faaleleia pea o tuutuuga, aiaiga, fuafuaga faataatia ma ta’iala o nei faasao.  

--------------------------------------------------------------------------------------------------------------------- 

Fesili 3: E faapefea ona agavaa gataifale ma vaituloto e faasao?  

Tali: I lalo o le tulafono faa-gataifale faasao (NMSA), o le Failautusi a le Ofisa o 
Fefaatauaina & Alamanuia e mafai ona filifilia ma faasino eria faapitoa o gataifale ma vaituloto a 
le Malo Tele e mafai ona avea ma ni faasao faapitoa. E aoga tele nei faasao aua le siisii i luga o 
ni auala ma ni ta’iala ile puipuia atili o nei alagaoa mo le lumana’i o tagata lautele. E mafai e le 
Konekeresi ona filifilia gataifale pe faatonuina le Ofisa o Fefaatauaina ma Alamanuia e filifilia ni 
gataifale faapitoa e ono faasao. I faiga uma  ia e lua, e faamalosia lava le Ofisa ‘Autu o Gataifale 
Faasao e tapena ni fuafuaga faataatia ma faatino ni ta’iala e ala lea i iloiloga faalauaitele. E mafai 
foi e le Peresitene o le Malo Tele ona faatulaga ni aiaiga faatulafono e faatino ai le filifilia o ni 
gataifale e fia faasao (e ala mai lea i ni Poloaiga).  

--------------------------------------------------------------------------------------------------------------------- 

 
 
 



 2 

Fesili 4:  O a Fuafuaga Faataatia mo Gataifale Faasao? 

Tali: O Fuafuaga Faataatia uma o ni faamaumauga tusitusia nei e patino lava i lea faasao ma 
lea faasao, ma e aoga tele i le galueaga a le Ofisa Autu o Gataifale Faasao ile puipuia lea o 
faasao taitasi. O aoga nei o Fuafuaga Faataatia:  

• faamautu polokalame ma aiaiga;   
• taitai fuafuaga faaletausaga;   
• faapupula atili sini autu, sini faamoemoeina ma faatulaga i o latou tulaga tonu ma tatau;  
• ta’ita’i  faiga filifiliga a le ‘autaupulega;   
• ta’ita’i taiala mo poloketi o le lumana’i;   
• faamautuina le ‘auai o tagata lautele i iloiloga; ma  
• soalaupule i le faaauauina o sini ma ‘autu faavae.  

--------------------------------------------------------------------------------------------------------------------- 

Fesili 5: O le a le eseesega ole Iloiloga o Fuafuaga Faataatia mai le Faalauteleina o 
Tua’oi,  faapea ai ma ni gataifale faasao e mafai ona faaopoopo?  
Tali: Iloiloga o Fuafuaga Faataatia:  
O le Gataifale Faasao i Fagatele ua amata nei ona tuu faatasi ni faiga e toe iloilo ma toe faafou ai 
ana fuafuaga faataatia. Mo le silafia, ua sili atu ile 20 tausaga le Fuafuaga Faataatia o loo iai nei a 
le Gataifale Faasao i Fagatele – e aoga tele la le toe iloilo o lenei fuafuaga faataatia mo le 
aufaigaluega ma  tagata lautele aua le faaleleia atili o auala ma faiga e puipuia ai  alaga’oa i 
totonu o Fagatele. Ma o loo faatulafonoina foi le toe iloilo ma le toe faafou o nei fuafuaga i taimi 
uma.  
 

1. Fonotaga Faalau’itele -  O le la’asaga muamua lenei o se Iloiloga e mafai ona tuuina mai 
ai manatu/finagalo o tagata lautele e iai o latou sootaga ile faasao. O lenei la’asaga e aofia 
ai le faatinoina o ni fonotaga fuafuaina mo le lautele, ma e fesoasoani la nei fonotaga ile 
tuuina mai o ni  faamatalaga e aoga tele ile faamaoopoopoina lea o se tusiga e lagolago ai 
le puipuia o le si’osi’omaga aemaise ni auala e mafai ona fo’ia ai le a’afia o le 
siosiomaga.  

Faalauteleina o Tua’oi ma le Nisi o Gataifale Faaopoopo: 
E mafai ona afua mai le faalauteleina o tua’oi o gataifale faasao pe a ma’ea ma faamanuia ina 
iloiloga faalaua’itele. Afai e faamaonia le aoga tele ile Teritori o le faalauteleina o tua’oi o 
gataifale faasao, e mafai la ona su’esu’e ma iloilo i tulaga masani ai.  

E ui lava e eseese le Iloiloga o Fuafuaga Faataatia ma le Faaopoopoina o Nisi o Gataifale Faasao, 
ae peita’i e tutusa lelei la’asaga mo se faaiuga lelei ma tatau. O nisi la nei o la’asaga e aofia i nei 
Iloiloga:  

2. Faavasegaina o Finagalo Faaalia -A ma’ea fonotaga faalauaitele, ona taga’i toto’a lea o 
le Ofisa Autu o Gataifale Faasao a le Malo Tele i manatu ma finagalo ua faaalia. E 
galulue faatasi le Ofisa Autu o Gataifale Faasao ma matagaluega tofia, le Komiti 
Faufautua, ma tagata lautele ina ia mafai ona malamalama i le faavasegaina o mataupu ua 
faaalia. O faamtalaga ua mafai ona tuuina mai e faaoga ile faamauina o ni alafua o loo 
mana’omia ile puipuia atili o gataifale a le Teritori.  

3. Tuufaatasia o Fuafuaga Faataatia – E mafai ona tuufaatasia Fuafuaga Faataatia ma le 
Faalauteleina o Tua’oi a Fagatele poo nisi lava faasao pe a ma’ea fonotaga faalau’itele. O 

manatu ma finagalo o afioaga faalotoifale e taua tele ile taumafaiga ile faamaonia o 
fuafuaga faataatia poo le faalauteleina o tua’oi o ni faasao.  

O le tusiga o fuafuaga faataatia o le a mafai ona tuuina atu i tagata lautele mo ni o latou 
finagalo tusitusia ae le’i faatinoina le Iloiloga Faalaua’itele. O manatu ma finagalo 
faaalia pe tusitusia o le a faaoga e le Ofisa Autu o Gataifale Faasao e sauni ai ni iloiloga 
Faalaua’itele. O manatu ma finagalo e afua mai i lenei iloiloga o le a faaoga e toe liuliu 
ma fesuia’i ai o fuafuaga faataatia ae le’i faamaonia.  

Talu ai ona e tai tutusa lelei laasaga e uia e faamautu ai Fuafuaga Faataatia ma le Faaopoopoina o 
Nisi o Gataifale Faasao, o le mea lea ua manatu ai le pulega a le Gataifale Faasao i Fagatele e 
tulituliloa mataupu nei e lua, (o loo ta’ua il uga), i se faiga tutusa.  

--------------------------------------------------------------------------------------------------------------------- 

Fesili 6: Afai la ua filifilia ni gataifale e faasao, o a la ni gaoioiga ma ni galuega e au iai 
le malosiaga o le Ofisa ‘Autu o Gataifale Faasao?   
Tali: Mo le silafia, o le faanaunauga a le Ofisa ‘Autu o Gataifale Faasao o le puipuia lea o 
tatou alaga’oa. O nisi o mea fai e tatau ona o gatasi ma le sini ‘autu a le Ofisa ‘Autu o Gataifale 
Faasao e aafia ai le: taofi ma puipui i nofoaga faapitoa, atina’e ni faiga tatau mo le silafia e tagata 
lautele, opogi su’esu’ega faasaienitisi, fautua ile faaogaina tatau e soo se isi o nei alaga’oa, 
ta’ita’i ma tuufaatasi ni faiga lelei mo le vaavaaia o nei faasao, ma galulue faatasi ma isi 
polokalame faalevaomalo e faamalosia ai le puipuia o a tatou alaga’oa faalenatura.. 

Talu ai ona e le tutusa alaga’oa e maua i gataifale faasao ta’itasi, ma e eseese foi sini ma ‘autu e 
patino tonu i lea faasao ma lea faasao, o le mea lea e ao ai ona fuafua lava galuega tatau ma 
galuega faasaina a lea faasao ma lea faasao. O loo lisiina tapu ma aiaiga o faasao taitasi i totonu 
o a latou polokalame. O nisi nei o tapu ua ma’ea ona faatulafonoina mo gataifale faasao uma:  

1. Lafoa’i o otaota poo isi lapisi le manaomia i totonu o Faasao.  
2. Fausia o soo se mea i luga, poo le suatia o eleele lata ane.  
3. Faaleagaina o alaga’oa faa-le-aganuu,.  
4. Su’esu’ega mo le ‘eli ina o ni suau’u, kasa ma isi minerale.  

E iai galuega laiti e masalomia e aafia ai alaga’oa o gataifale ma e faataga i lalo o le tulafono mo 
galuega ua leva na iai ae le’i pasia/faamaonia le tulafono o loo iai nei. O isi gataifale faasao e 
tapu ai nisi nei o galuega: fagotaina o tafolā ma isi mamele o le sami, faatamaiaina o gogo/fua’o, 
fagotaina o i’a-sa, galue’aina o ‘auala televavave ma le taulaina o vaa i totonu o sone faapitoa.   

--------------------------------------------------------------------------------------------------------------------- 

Fesili 7: E faasa la ona fagota i gataifale ua ma’ea ona filifilia e faasao?  

Tali: Leai.  O le Ofisa ‘Autu o Gataifale Faasao e le faasaina le fagota i totonu o le valu vae 
sefulutolu o faasao o loo iai. I Amerika Samoa, o aiaiga ma tuutuuga e tapu ai galuega i totonu o 
gataifale faasao e mafai ona maua ile ma’ea o iloiloga o Fuafuaga Faataatia ma le Faalauteleina o 
Tua’oi. Taga’i i le Fesili 9 mo nisi o faamatalaga i le malosiaga o le Ofisa ‘Autu o Gataifale 
Faasao ile fuafua tatau o fagotaga.  
--------------------------------------------------------------------------------------------------------------------- 

Fesili 8: E iai se malosiaga a le Polokalame o Gataifale Faasao a le Malo Tele e pulea ai 
faigafaiva?  
Tali: Ioe. I lalo o le vaega 304 ma le 308 o le Tulafono e puipui ai gataifale faasao (16 U.S.C. 
§§ 1434 and 1439), e mafai e le Ofisa ‘Autu o Gataifale Faasao ona tu’u atu ni aiaiga e 
mana’omia ai le fuafua tatau o mea fai aua le puipuia o nei alaga’oa. E mafai fo’i ona aiaia ai ma 
ituaiga auala e faaoga e faatino ai faigafaiva.  
 
O le Tulafono e Puipui ai Gataifale Faasao e iai tuutuuga faapitoa e tatau ai ona faamanino 
ituaiga auala e tatau ona faaaoga mo faigafaiva. Ae maise lava le vaega 304(a)(5) ole Tulafono o 
loo ta’ua i luga. E tatau lava ile Ofisa ‘Autu lenei ona faailoa nei auala ile Komiti Faafoe o Faiga 
Faiva aua le faamamalu ina o faiga faiva i totonu o le sone faatagaina (EEZ). O loo iai la ile 
taimi nei le malosiaga ole Ofisa ‘Autu e fuafua ai faiga faiva i totonu gataifale faasao e lima. O 
nei auala uma na afua mai i Iloiloga Faalaua’itele faapea ai ma finagalo faaalia o komiti tau i 
faiga faiva ma isi. 

--------------------------------------------------------------------------------------------------------------------- 

Fesili 9:  E faapefea ona aoga le filifilia o ni gataifale faasao ile taumafaiga lea a le 
Teritori ina ia faamautu ma puipui isi eria ole gataifale o loo iai ni alaga’oa faapitoa?  
Tali: E feoloolo lava ni polokalame ua faatuina nei i totonu o Amerika Samoa aua le 
taumafaiga e puipui nisi o eria ole gataifale o loo mana’omia ona faasao o ana alaga’oa. O le 
faaiuga la o le iloiloina o Fuafuaga Faataatia ale Gataifale Faasao i Fagatele, faapea ai ma le 
taumafaiga e faalauteleina ona tua’oi, e taua tele i le taumafaiga faalotoifale e puipui i isi eria ole 
gataifale o loo mana’omia tele ona faasao. O le Ofisa Autu o Gataifale Faasao e mafai ona sao 
atu i totonu o faiga filifiliga a le Malo Tele aua le faamatuuina mai o ni alaga-tupe e fesoasoani 
ai ile puipuia o gataifale faasao.  

--------------------------------------------------------------------------------------------------------------------- 

Fesili 10:  Aisea e taua ai o’u manatu?  

Tali: O le ‘auai ma le fetufaa’i o tagata laulete o se elemeni taua lenei i le iloiloina o fuafuaga 
faataatia. Ona o tulaga e alia’e a i lea aso ma lea aso, ua iai i a i latou e faasino iai faasao, le 
tomai i alagao’a ma auala e puipuia ai mai le faatama’ia. E moni lea faatatau i Amerika Samoa 
nei, talu ai ona o le tele o nei faasao e patino i aiga taitasi. E faatauaina tele ele Ofisa ‘Autu o 
Gataifale Faasao finagalo ma manatu faaalia e tagata lautele, aua o i e ala mai ai manatu e 
fesoasoani i le puipuia ma le faatauaina o nei faasao.  


